
ABSTRAK 

Kawasan kajian terletak di Telipok, Sabah yang berkeluasan 50km2 meliputi garis latitud 

U 6° 02' hingga U 6° 10' dan garis longitud T 116° 07' hingga 116° 15'. Kawasan ini 

terdiri daripada Fonnasi Crocker yang meliputi 60% kawasan kajian dan 40% endapan 

aluvium. Kawasan kajian telah ditafsirkan mengalami daya canggaan bertren Baratlaut

Tenggara. Analisis terhadap struktur geologi seperti lapisan, kekar, sesar dan lineaman di 

kawasan kajian mengukuhkan lagi tafsiran yang dibuat. Kajian geofizik menggunakan 

kaedah magnetik tertumpu di kawasan tapak pelupusan sampah Kayu Madang, Telipok. 

Kajian ini dijalankan dengan menggunakan Scintrex Auslog Envimagnetometer. Hasil 

kajian yang dijalankan mendapati kawasan kajian mempunyai julat bacaan medan 

magnetik antara 4,000 nano Tesla hingga 50,000 nano Tesla. Bacaan medan magnetik ini 

dipengaruhi oleh sifat bahan pepejal yang dilupuskan di kawasan ini. Kehadiran bahan 

logam di bawah permukaan tanah memberikan bacaan medan magnetik yang tinggi 

hingga mencapai 50,000 nanoTesla. Kajian terhadap sifat fizik dan sifat kimia tanah juga 

dijalankan bagi men genal pasti serba sedikit ciri-ciri tanah di kawasan kajian. Ujian yang 

dijalankan menunjukkan tanah di Kayu Madang mempunyai purata nilai kandungan 

kelembapan 21.55%, kandungan bahan organik (BOT) 1.41 %, pH 4.96 dan kekonduksian 

tanah 1735IlScm-l. 



VI 

ABSTRACT 

The study area is located at Telipok, Sabah with a total area 50km2 at the latitude 60 02 ' 

N to 60 10' N and longitude between 1160 07' E to 1160 15' E. This study area is in the 

Crocker Formation which includes 60% of the study area and another 40% of alluvium 

deposition. The study area has been classified to have a trended of deformation in the 

Northwest-Southeast. Analysis of geological structures such as bedrock layer, joint, fault 

and lineament at the study area proved that the early hypothesis is right. Geophysics 

study using magnetic method was carried out at Kayu Madang Landfill, Telipok. This 

study was done using a Scintrex Auslog Envimagnetometer. The results showed that the 

study area has a range of magnetic field between 4000 nanoTesla(nT) until 50000 nano 

Tesla(nT). The magnetic field reading was influenced by solid disposal attributes at the 

study area. The presence of metals under soil subsurface cause high magnetic field 

reading which can reach up to 46000nT A study on soil physical and chemical properties 

also being undertaken to identify soil characteristic in the study area. Results from the 

tests undertaken showed that Kayu Madang soil samples have an average of moisture 

content of 21.55%, organic content of 1.41%, pH of 4.96 and soil conductivity of 

1735IlScm-l. 

BAB1 

PENDAHULUAN 

1.1 Lokasi Kajian 

Geologi am dan kajian geofizik menggunakan kaedah magnet ini dijalankan di Tapak 

Pelupusan Sampah Kayu Madang, Telipok, Sabah. Ia terletak di pinggir daerah Kota 

Kinabalu dan bersempadan dengan daerah Tuaran di bahagian utara kawasan kajian 

(Rajah 1.1). Secara arnnya, kawasan kajian berkeluasan 50km persegi meliputi garis 

latitud U 60 02' hingga U 60 10' dan garis longitud T 1160 07' hingga 1160 15' (Rajah 

1.2). Keseluruhan kawasan kajian terdiri dari Formasi Crocker. Secara khususnya, 

kawasan kajian geofizik di Kayu Madang berkeluasan 115 ekar walau bagaimanapun 

banya 22 ekar digunakan sebagai tapak pelupusan sampah. Kayu Madang mempunyai 

julat ketinggian dari 2 meter hingga 50 meter dari paras laut. Bagi mencegah proses larut 

resap, tapak kawasan ini dibina dari pelapik lempung setebal satu meter. Ia bertujuan 

untuk mencegah proses larut resap daripada mencemar aIur air bawah tanah kawasan 

berkenaan. Secara purata, 450 tan sampah dibuang dalam sehari di Kayu Madang. 

Foto 1.2 Imej satelit Tapak Pelupusan Kayu Madang, Telipok. 

Foto 1.3 Simpang masuk ke kawasan kajian. 

1.2 Tujuan Kajian 

Tujuan utama kajian ini dijalankan adalah untuk mengkaji ciri-ciri geologi am dan sifat

sifat geofizik di Kayu Madang. Geologi am yang dikaji di kawasan ini ini meliputi 

geografi, geomorfologi dan proses geomorfologi dan kajian formasi dan stratigrafi 

amnya. Kajian geofizik pula dilakukan dengan menggunakan keadah magnet bagi 

mengesan sebarang anomali magnetik kawasan kajian dengan medan magnet tempatan 

yang diukur dalam unit nanotesla CnT). Survei ini akan dijalankan menggunakan 

ScintrexlAuslog Envi magnetometer. Bagi mencapai tujuan ini, tiga objektif ditetapkan 

seperti yang tersenarai di bawah: 

a) Mengkaji geologi am di kawasan kajian. 

b) Mengkaji medan magnet kawasan kajian dengan menggunakan 

Envimagnetometer. 

c) Mentafsir data yang diperolehi daripada magnetometer menggunakan Envimap 

Software. 

1.3 Metodologi 

Terdapat tiga peringkat utama dalam menghasilkan kajian ilmiah ini iaitu kajian awaJ, 

kerja lapangan dan analisis data dari kerja Japangan. 



6 

1.3.1 Kajian Awal 

Kajian awal dilakukan bagi mendapatkan gambaran awal kawasan yang dikaji bagi 

memudahkan kerja lapangan dijalankan. Ini dilakukan dengan menjalankan rujukan 

terhadap peta topografi dan fotoudara udara kawasan Telipok. Rujukan ini penting kerana 

ia memberikan maklumat bentuk muka bumi, jaringan jalanraya, sistem saliran dan dan 

sempadan antara batuan. Peta dasar juga disediakan bagi menambahkan pemahaman 

memudahkan dan kerja lapangan dijalankan kerana peta dasar mengandungi maklumat 

seperti jalanraya, sistem saliran dan kontur. Di samping itu, kajian terdahulu mengenai 

kawasan kajian juga dilakukan di Perpustakaan VMS, Jabatan Mineral dan Geosains 

Sabah dan juga dari internet bagi menambahkan pengetahuan tentang kawasan dan kajian 

yang akan dijalankan. 

1.3.2 Kerja Lapangan 

Kelja lapangan yang dilakukan terbahagi kepada dua peringkat iaitu kajian geologi am 

dan kajian geofizik. 

Kajian geologi am melibatkan proses tinjauan awal di Kayu Madang dan kawasan 

sekitarnya bagi mengenalpasti singkapan berpotensi untuk cerapan geologi am dan 

stratigrafi. Peta topografi,peta dasar dan kompas digunakan dalam tinjauan ini . 

Seterusnya, maklumat geologi yang diperlukan untuk geografi dan geomorfologi dan 

geologi am dan stratigrafi dicerap di lapangan. Dalam kajian geografi dan geomorfologi, 

sistem perhubungan, flora dan fauna, sistem saliran, iklim, topografi dan proses 

geomorfologi seperti luluhawa dan hakisan dikaji secara menyeluruh. Dalam bahagian 

geologi am dan stratigrafi pula, saya mengkaji struktur Formasi Crocker seperti jurus dan 

kemiringan lapisan, sesar dan kekar bagi tujuan analisis data kerja lapangan. Peralatan 

yang cligunakan dalam proses ini ialah kompas Brunton, GPS dan tukul geologi. 

Dalam kajian geofizik pula melibatkan dua fasa iaitu fasa tinjauan lokasi dan fasa 

kajian. Tinjauan lokasi dilakukan bagi mengenalpasti lokasi yang sesuai bagi 

menjalankan kerja-kerja geofizik. Oleh kerana kajian ini dijalankan di dalam tapak 

pelupusan sampah yang masih aktif, adalah penting untuk mencari lokasi yang kurang 

aktiviti manusia bagi mengelakkan gangguan atau ralat terhadap bacaan magnetometer. 

Faktor-faktor seperti kehadiran jentera dan bangunan perlu dipertimbangkan bagi 

memastikan kejayaan kajian ini. 

Dalam fasa kajian pu1a, penulis akan menggunakan ScintrexiAuslog Envi 

Magnetometer. Magnetometer ini akan menges an variasi antara medan magnetik 

tempatan dengan kawasan kajian. Magnetometer ini akan mengesan sebarang anomali 

bergantung dengan bahan yang terdapat di bawah permukaan yang dikaji. Kajian ini akan 

dijalankan dengan sistem grid dan ia diplotkan di dalam peta kawasan kajian. Jika 

bantuan pengukuran relatif dikehendaki, satu titik rujukan yang jauh daripada gangguan 

buatan manusia manusia seperti kabel elektrik, reI keretapi dan sebagainya dipilih dan 

medan magnet di semua titik lain diukur sebagai perbezaan positif atau perbezaan negatif 

dari medan magnet di titik rujukan (parasnis, 1991). Penyambungan peralatan pedu 

dilakukan terlebih dahulu kerana magnetometer ini terdiri dari beberapa bahagian. 

Beberapa perkara perlu diambil perhatian semasa membuat pengukuran magnet. Bahan

bahan bermagnet yang dipakai atau dibawa oleh pengkaji seperti kunei, pisau keeil, jam 

tangan (termasuk jam tanpa magnet) dan lain-lain boleh mengganggu bacaan medan 

magnet yang direkodkan. Oleh itu, kesemua benda ini mestilah dihindarkan atau 

dijauhkan semasa membuat pengukuran (parasnis, 1991). 

1.3.3 Analisis Data 

Data geologi am dan geofizik yang dicerap akan dikumpulkan dan dianalisis. Data 

geologi am akan digunakan untuk menghuraikan dan membincangkan proses-proses 

geologi dan geografi kawasan kajian manakala data geofizik pula akan dianalisis 

menggunakan Envimap Software bagi membuat tafsiran geofizik. 

1.3.4 Analisis Petrografi 

Analisis ini melibatkan kajian ke atas sampel batuan yang dipero]ehi di kawasan kajian. 

Sampel batuan ini dipotong menggunakan mesin pemotong batu untuk membuat keratan 

nipis. KetuJan batu yang dipotong dilicinkan dan dilekatkan pada kepingan slaid. 

Kemudian, ketuJan batu ini akan dihaluskan sehingga ketebalannya mencapai O.03mm. 

Seterusnya keratan nipis diperhatikan di bawah mikroskop cahaya dan jenis-jenis mineral 

yang hadir dikenalpastikan. 

